CONVENIO DE COLABORACION ENTRE A AXENCIA GALEGA DE INNOVACION E A
FUNDACION “PEDRO BARRIE DE LA MAZA, CONDE DE FENOSA”; PARA A
COLABORACION NO DESENVOLVEMENTO DO FONDO DE “PROBA DE CONCEPTO”

Santiago de Compostela, a 8 de xufio de 2018

REUNIDOS:

Dunha parte, D. Francisco José Conde Lépez, conselleiro de Economia, Emprego e Industria
da Xunta de Galicia, nomeado para o devandito cargo polo DECRETO 148/2016, do 13 de
novembro, polo que se nomean os titulares dos departamentos da Xunta de Galicia (DOG
n°127, do 14 de novembro), actuando no exercicio das atribucions conferidas polo artigo 34 da
Lei 1/1983, do 22 de febreiro, de normas reguladoras da Xunta e da sua Presidencia e polo
DECRETO 146/2016, do 13 de novembro, polo que se establece a estrutura organica da Xunta
de Galicia; e presidente da Axencia Galega de Innovacién (en adiante, “GAIN”), en virtude do
disposto no artigo 12 do Decreto 50/2012, do 12 de xaneiro, polo que crea a Axencia Galega de

Innovacion e aprobanse os seus estatutos.

Doutra parte, D. José Maria Arias Mosquera, en nome e representacion da Fundacion PEDRO
BARRIE DE LA MAZA, CONDE DE FENOSA, de nacionalidade espafiola, con CIF n.°
G15027972 e domicilio no Cantén Grande, n.° 9, A Corufia. A fundacion constituiuse con data 5
de novembro de 1966 e encontrase inscrita no Rexistro de Fundacions da Conselleria de
Educaciéon e Ordenacién Universitaria, co nimero 164. Exerce a sua representacion en virtude
do seu cargo de presidente, no exercicio dos poderes que lle foron concedidos, por medio da
escritura publica de data 11 de maio de 2010, outorgada ante o notario da Corufa, D. Francisco

Manuel Ordéfiez Arman, co n.° 1203 do seu protocolo.

Ambas as duas partes recofiécense capacidade legal e xuridica suficiente para formalizar o

presente convenio e, a tal efecto,
EXPONEN:

I. Que GAIN, é unha axencia publica autonémica, creada polo Decreto 50/2012, do 12 de
xaneiro, ao amparo da autorizacién prevista na disposiciéon adicional segunda da Lei 16/2010,
do 17 de decembro, de organizacion e funcionamento da Administracién xeral e do sector

publico autonémico de Galicia; adscrita & Conselleria de Economia, Emprego e Industria.



De acordo cos seus estatutos, GAIN ten como finalidade fomentar e vertebrar as politicas de
innovacién nas administracions publicas galegas, e 0 apoio e o impulso do crecemento e da
competitividade das empresas galegas, a través da implementacién de estratexias de

innovacion eficientes.

Para a consecucion dos seus obxectivos, e de acordo co artigo 10 dos seus Estatutos, GAIN
podera colaborar con outras administracions publicas, no ambito das suas respectivas
competencias e funciéns, e con entes do sector privado, a través dos correspondentes

convenios de colaboracion.

Il. Que a Fundacién BARRIE, é unha fundacion mixta, benéfica e docente, de caracter privado
e natureza permanente, con personalidade xuridica propia e capacidade xuridica e de obrar;

cuxo obxecto é a satisfaccion gratuita das necesidades intelectuais, morais ou fisicas.

A Fundacién foi creada o 5 de novembro de 1966, declarada de interese galego pola
Conselleria de Educacién e Ordenacion Universitaria da Xunta de Galicia, con data do 13 de
xuno de 1986; e clasificada como benéfico - docente por Orde da devandita Conselleria, con
data do 17 de xullo de 1986.

Para o cumprimento dos seus fins, a Fundacién BARRIE conta, entre outros procedementos,
coa posibilidade de creacion de becas, programas formativos ou programas de apoio financeiro
a investigacion, asi como a de proporcionar calquera outra axuda, dentro do ambito da

competencia da dita Fundacion.

lll. A Lei 5/2013, do 30 de maio, de fomento da investigacion e da innovacion de Galicia, recolle
no seu artigo segundo, entre os seus fins fundamentais, o favorecemento da mellora
tecnoldxica, da produtividade e de resultados do sistema produtivo de Galicia en todos os seus
sectores, en base & innovacion e a transferencia e valorizacién dos resultados de investigacion;

€ o0 impulso ao cambio no modelo produtivo.

E precisamente en relacién co anterior obxectivo, co que a dita Lei adica o capitulo V, relativo &
transferencia e valorizaciéon de resultados, prevé a cooperacion de todas as consellerias da
Administracién Xeral da Comunidade Auténoma de Galicia, con competencias no eido da
investigacion e innovacion, de cara a levar a cabo a valorizacién de resultados e o tratamento

integral e coordinado.

Concretamente, o artigo 31 da devandita Lei recolle o mandato & Administracion Xeral da
Comunidade Autonoma de Galicia de dar apoio & valorizacion de resultados mediante o

impulso dun fondo de proba de concepto.



O citado Fondo adicarase ao financiamento de proxectos que aborden probas ou actuacions
posteriores a obtencién do resultado de investigacion que se pretende explotar; e podera estar
participado por axentes publicos e / ou privados, os cales adheriranse ao mesmo en funcion

das suas achegas orzamentarias.

O Fondo destinase ao desenvolvemento das aplicaciéns comerciais, a través de estudos de
mercado, validacion técnica, analise de oportunidades comerciais e de negocio, ou formulacion
de propostas a empresas ou inversores que podan contribuir ao avance na fase da

comercializacion.

IV. Con data do 7 de novembro de 2014, o Consello da Xunta de Galicia adoita o acordo
mediante o cal se aproba o Plan de Estratexia de Especializacidn Intelixente de Galicia, “RIS3
de Galicia”, para o periodo 2014-2020.

O devandito Plan recolle, enmarcado no programa cadro Galicia transfire, a proba concepto,
como un dos instrumentos de apoio que se prevén para a implementacion da Estratexia RIS3

de Galicia.

V. A Fundacién BARRIE ten experiencia no impulso de programas de entrenamento no eido da
transferencia de tecnoloxia, e conta cunha area de investigacion que impulsa programas
propios co fin de apoiar a transferencia o mercado dos resultados de investigacion,
especialmente os desenvolvidos por universidades, hospitais e centros de investigacion
galegos. Instrumentos financieros innovadores como o Programa Diana ou o Fondo de Ciencia,
programas de formacion como o Technology Transfer Training Program, ou o impulso de redes
internacionais de contacto entre a comunidade investigadora e o tecido empresarial como o
Technology Transfer Summit, a elaboraciéon do Informe sobre a ciencia en Galicia representan
bos exemplos da accién da Fundacion BARRIE en favor da posta en valor da investigacion

galega.

O devandito Fondo de Ciencia é un fondo proba de concepto que, prevé a realizacién das
necesarias probas de validacion cientifica-tecnoldxica, encadradas na fase de transferencia das
invencions ao mercado, ben sexa a través de acordos de licenza de explotacion, ben sexa a
través da promocion de proxectos empresariais para desenvolver o negocio asociado a

comercializacion dos resultados de investigacion.

A Fundacién BARRIE ten documentado todo o proceso de xestion do seu Fondo de Ciencia,
asi como desenvolvidos os diversos soportes documentais e xuridicos necesarios para a

operativa corrente dun fondo proba de concepto.

VI. En virtude do anterior, con data 29 de xaneiro de 2016, asinouse o primeiro convenio de

colaboraciéon entre GAIN e a Fundacién BARRIE, co obxecto de, a partir da experiencia do



Fondo de Ciencia da Fundacién BARRIE, promover a creacién do Fondo autonémico de “proba
de concepto”, que apoiase a valorizaciéon de resultados, e que a tal efecto estaba previsto no

artigo 31 da Lei galega 5/2013, do 30 de maio, de fomento da investigacién e innovacion.

En virtude do dito convenio de colaboracion, GAIN puido publicar, mediante Resolucién de 12
de agosto de 2016, a primeira convocatoria do que recibiu a denominacién de programa
IGNICIA Proba de Concepto (en diante, programa IGNICIA), sentando as bases dun programa
autonomico de valorizacion e transferencia dos resultados da investigacion dos centros de

conecemento en Galicia.

No desenvolvemento da dita convocatoria, a Fundacion BARRIE transferiu a stia metodoloxia e
continuara coa axuda a GAIN e o entrenamento do seu persoal para a adquisicion das
competencias necesarias para a xestion do programa IGNICIA segundo o0 modelo do Fondo de

Ciencia.

VII. GAIN considera de interese publico o aproveitamento dos cofiecementos e experiencia da
Fundacion BARRIE, de xeito que a union das sinerxias de ambas as duas partes permita
acadar os obxectivos relativos ao desenvolvemento do Fondo “IGNICIA proba de concepto”,
non s6 de maneira eficaz, senén tamén de forma eficiente, de xeito tal que a dita colaboracion
optimice o uso dos recursos publicos, e redunde no logro dos obxectivos previstos na dita Lei
cun maior grao de especializacion. Este Fondo alifase, tanto coas previsions recollidas na Lei
5/2013, de fomento da investigacion e da innovacion de Galicia, como coas prioridades da
RIS3

Segundo antecede, resulta de interese para ambas as duas partes a colaboracién no
desenvolvemento e perfeccionamento do programa IGNICIA e a mellora da funcién de
transferencia do sistema de |+D+i galego, mediante a actualizacion da metodoloxia de traballo
e posterior transferencia ao persoal de GAIN, a realizacidon de actuaciéns conxuntas que
permitan avaliar a sustentabilidade futura deste novo instrumento de apoio a investigacion, o
desenvolvemento e implementacion dunha metodoloxia de pre-andlise de resultados e
investigacién a implementar dentro das instituciéns que forman parte do sistema de |+D+i
galego, asi como o desenvolvemento dun programa de entrenamento para técnicos de

transferencia de tecnoloxia.

Deste xeito se estaran incrementando as oportunidades de dinamizacién dos resultados de
investigacion, e potenciando as posibilidades de retorno dos investimentos financeiros de
apoio; o cal a sua vez supdén a mobilizacion dunha maior cantidade de recursos publicos e
privados; polo que, a tal efecto, subscriben o presente convenio de colaboracién de acordo

coas seguintes



CLAUSULAS:
Primeira.- Obxecto do convenio
O presente Convenio ten por obxecto sentar as bases da colaboracion entre as partes para:

a. A partir da experiencia do Fondo de Ciencia da Fundacién BARRIE, desenvolver a segunda
convocatoria de do Programa Ignicia”, que apoiard a valorizacion de resultados, e que a tal
efecto esta; previsto no artigo 31 da Lei galega 5/2013, do 30 de maio, de fomento da
investigacién e innovacion, destinado ao desenvolvemento das aplicacions comerciais da
investigacion financiada con fondos publicos da Administracion Xeral da Comunidade
Auténoma de Galicia ou das entidades instrumentais do sector publico autondémico, asi como

con calquera outra fonte de financiamento publica.

b. Desenar e implementar unha metodoloxia de avaliacion de resultados tecnoléxicos dentro
dos centros de cofiecemento do sistema galego de |+D+i, alifada co programa IGNICIA, que

lles permita a estes facer una pre-avaliacion dos resultados disponibles.

Ambas as duas partes colaboraran mediante o desenvolvemento de accions formativas e a
realizacion conxunta de actividades propias da xestién do programa IGNICIA, co obxectivo de
continuar coa transferencia do coflecemento e experiencia acadados co Fondo de Ciencia da

Fundacion BARRIE a GAIN, asi como a mellora e o perfeccionamento do programa IGNICIA.
Segunda.- Obxectivos

O programa IGNICIA esta dirixido aos proxectos que abordan probas ou actuacions,
posteriores a obtencion dos resultados de investigacion que se pretenden explotar; que

permiten validar unha tecnoloxia en condiciéns reais ou cuasi reais.

Os proxectos financiados deberan ter a capacidade de xerar resultados con aplicacion na
sociedade; estes resultados deberan ter potencial comercial e xerar retornos,

independentemente do prazo no que estes se produzan.

Os devanditos proxectos seran promovidos por cientificos e/ou grupos de cientificos de

recofecida solvencia cientifica.

Os proxectos presentados, poderan incluir tarefas que contribian a aumentar o valor dos

resultados obtidos, e das suas posibilidades de transferencia.
Os obxectivos perseguidos son os seguintes:

- Facilitar a transferencia de resultados de investigacion dende organismos publicos de

investigacién e, no seu caso, entidades privadas sen animo de lucro, ao mercado.



Acelerar e aumentar os éxitos nos procesos de transferencia tecnolodxica.

Contribuir a rendabilizacién econdmica e social da investimento publica en investigacion.

Internacionalizar a funcién de transferencia na tecnoloxia.

Detectar tempranamente proxectos con potencial innovador e de mercado.
Terceira.- Actividades a desenvolver por GAIN

A participacién de GAIN consistira nas seguintes actividades:

- Publicacion dos anuncios de convocatoria do programa IGNICIA., comunicacion e difusion.
Os ditos anuncios contemplaran un proceso que se desenvolvera en réxime de
concorrencia competitiva, garantindo os principios de publicidade, transparencia,

obxectividade, igualdade de oportunidades e non discriminacion.

- Participacioén activa nos procesos, tanto de seleccién, como de seguimento e de avaliacién
de resultados dos proxectos. No que se refire a seleccién procedera, xunto co apoio da
Fundacion BARRIE, a unha avaliacién preliminar dos proxectos que se presenten,
pasando posteriormente a unha avaliacién exhaustiva ou estudo en detalle e con maior
profundidade daqueles proxectos que resultasen avaliados satisfactoriamente na

avaliacion preliminar.

- Participacién no Comité de investimentos, formando parte da composicién do mesmo e
contando con funciéns decisorias; asi mesmo correspondera a GAIN a aprobacion e

outorgamento, de ser o caso, do financiamento que corresponda con cargo ao programa.

- Impulso da participacion doutras fontes de financiamento. A efectiva achega por parte
doutras fontes, en ningun caso se considerara requisito necesario para a achega ou

aportacion por parte de GAIN.

- Participacion no desenvolvemento da metodoloxia de pre-avaliacion alifada co programa

IGNICIA dentro das institucions de investigacion do sistema de |+D+i galego.

- Achegara o financiamento, nos termos e condiciéns establecidos nos correspondentes

anuncios e resolucions de outorgamento, nos termos recollidos na clausula quinta.
Cuarta.- Actividades a desenvolver pola Fundaciéon BARRIE

A participacion da Fundacién BARRIE circunscribese & formacion do persoal de GAIN, asi

como a transferencia da metodoloxia do Fondo de Ciencia a través da colaboracion, no relativo



a segunda convocatoria do programa IGNICIA, co persoal de GAIN na avaliacion técnica e

econdmica e posterior seguimento dos proxectos.

Polo tanto, a colaboracion da Fundacion non implicara participacion como xestor do programa
nin achega orzamentaria ao propio fondo, sen prexuizo de que a Fundacién poida decidir, se o

estima pertinente, o cofinanciamento dalgun dos proxectos.
En concreto, as actividades a desenvolver pola Fundacién seran:

- Organizacion das actividades de formacion no eido da transferencia de resultados. A dita
formacion debera ser impartida, tanto aos técnicos designados por GAIN, como aos do Sistema

Galego de 1+D+i.

- Acompafiamento ao equipo de GAIN na xestion do programa IGNICIA entrenando e

mellorando a suas competencias o respecto.
- Colaboracién na promocidn, divulgacion e dinamizacién programa IGNICIA.

- Colaboracién na analise e validaciéon cientifico - tecnoloxica e comercial dos proxectos e
seguimento dos mesmos, mediante a asignacién dun equipo de expertos propios, ou

contratados externamente.
- Participacion no Comité de investimentos.

- Colaboracién no desenvolvemento da metodoloxia para a pre-avaliacion de resultados
cientifico tecnoloxicos dentro das institucions do sistema de I+D+i galego, e a sua posterior
implementacién, mediante a asignaciéon dun equipo de expertos propios ou contratados

externamente.
Quinta.- Proceso de avaliacion dentro programa IGNICIA

Ambas as duas partes comprométense a que os proxectos presentados ao programa IGNICIA
sexan avaliados de forma obxectiva, e por persoal coa suficiente cualificacion e formacién ao
respecto, previndose a posibilidade de participacion de expertos propios, ou contratados
externamente. A estes efectos, entenderase por persoal, tanto o pertencente a BARRIE, como
a GAIN, asi como o persoal especializado subcontratado externo a calquera das duas

institucions.

A Fundacién BARRIE, coa a participacion do equipo de GAIN, realizara o estudo e avaliacién

dos diferentes proxectos presentados.



A avaliacion dos proxectos estrutirase en duas fases sucesivas, tendo a primeira das mesmas
caracter excluinte, de xeito tal que o paso a segunda fase da avaliacion, requirira a superacion
satisfactoria da primeira.

Ao remate de cada unha das fases anteriormente indicadas, emitirase un informe respecto de
cada proxecto presentado, no que se recollera un resumo de todos os aspectos avaliados e as
conclusiéns obtidas tras o dito proceso de avaliacion.

Para a seleccion de proxectos crearase, na correspondente convocatoria, un Comité de
investimentos. O devandito Comité estara integrado por tres representantes designados por
parte de GAIN, e por un maximo de tres técnicos por parte da Fundacién BARRIE, tendo esta
en todo caso como minimo un representante. A participacion no dito Comité da citada

Fundacién tera caracter de asesoramento técnico.
Sexta.- Financiamento

GAIN compensara & Fundacion BARRIE polos custos nos que esta incorrera con ocasién da
realizacion das actividades e tarefas especificadas na clausula cuarta, en relacion a
transferencia de metodoloxia, formacion do persoal e apoio na avaliacion e seguimento dos
proxectos, asi como no desenvolvemento e implementacién da metodoloxia de pre-avaliacién

dos resultados de investigacion dentro das institucions do sistema de 1+D+i galego.

Os gastos a compensar por GAIN seran os xerados con posterioridade a data de sinatura do

presente convenio, con cargo a aplicacion orzamentaria que se indica a continuacién, e

segundo as anualidades e importes maximos seguintes:

Aplicacion Anualidade.
orzamentaria. 2018 2019 2020

09.A3.561A.640.0 291.993€ | 94.980€ | 13.700€
Total 400.673 €

Nos importes indicados, entenderase incluido o IVE.

Para que se abonen os devanditos importes, a Fundacion BARRIE presentara, nos termos e
condicions recollidos a tal efecto no anexo | do presente convenio, en cada unha das
anualidades previstas, facturas trimestrais, sendo necesario que a presentacion da factura, e
restante documentaciéon que a acompafie, tefia lugar dentro dos dez primeiros dias do mes

seguinte.



Con relacion a facturacién do ultimo trimestre de cada unha das anualidades, a factura e

restante documentacién deberan ser presentadas, como maximo, o 20 de decembro.

Nas anualidades 2019 e 2020 poderan incluirse os gastos soportados e pagados dende o 21

de decembro da anualidade inmediatamente anterior.

O citado abono tera lugar tras a validacion, por parte de GAIN, das facturas e demais
documentacion presentada.

En ningun caso a participacion da Fundacion sera retribuida, sen prexuizo do indicado en canto

a compensacion dos custes nos que poida incorrer.

Por outra banda, a Fundacién BARRIE a maiores, no marco deste convenio, organizara
accions formativas por un importe maximo de hasta 30.000 € (15.000 € en 2018 e 15.000€ en
2019) para as actividades de formacion do equipo de GAIN e do resto dos axentes do sistema

de ciencia e innovacion de Galicia.
Sétima.- Incumprimento das obrigas e compromisos adquiridos polas partes

No caso de incumprimento das obrigaciéns e compromisos asumidos por parte dalgun dos
asinantes, a outra parte podera notificar a parte incumpridora un requirimento para que cumpra
nun prazo de 10 dias habiles coas obrigacions ou compromisos que se consideran

incumpridos.

Este requirimento sera comunicado a Comisién de Seguimento do convenio. Se trascurrido o
prazo indicado no requirimento persistise o incumprimento, a parte que o dirixiu notificara a

outra parte asinante a concorrencia da causa de resolucion e entenderase resolto o convenio.
Oitava.- Vixencia

O presente convenio estara vixente dende a data da sua sinatura ata o 31 de decembro de
2020.

Novena.- Comisiéon de seguimento do convenio

Para o seguimento e control das acciéns recollidas no presente convenio, crearase una
Comisién de Seguimento de composicion paritaria, integrada, por membros de GAIN (actuando

un deles en condicién de presidente), e por membros da Fundacién BARRIE:
A dita Comision sera a encargada de:

- Realizar o seguimento das actuaciéns do convenio.



- Propor solucions aos conflitos que puideran xurdir da aplicacién e interpretacion das

clausulas do convenio.

- Todas aquelas actuacions precisas para o correcto seguimento do presente convenio.

En canto a sua constitucion, funcionamento e adopcion de acordos; a citada Comision rexerase
pola normativa vixente en materia de 6rganos colexiados, regulados na seccion terceira do
capitulo primeiro, do titulo primeiro da Lei 16/2010, do 17 de decembro, de organizacion e

funcionamento da Administracion xeral e do sector publico autonémico de Galicia.
Décima.- Causas de resolucion

O presente Convenio resolverase polo incumprimento total ou parcial dalgunha das clausulas
que o regulan, ou polo transcurso do tempo estipulado. Asi mesmo podera resolverse por
denuncia unilateral de calquera das partes, previa comunicacion a outra con UN (1) MES de

antelacion, cando concorra algunha das seguintes causas:

a. Imposibilidade sobrevida para o seu cumprimento.

b. Acordo expreso de ambas as duas partes.

c. Causas excepcionais que obriguen a modificar substancialmente o seu obxecto.

d. Imposibilidade material de execucion por circunstancias excepcionais que impidan o
cumprimento dos compromisos adquiridos co mesmo.

Décimo primeira.-Desenvolvemento e modificacién

O presente convenio podera ser obxecto de desenvolvemento e modificacion través das

correspondentes addendas ao mesmo

Ao abeiro do disposto no artigo 31.4 da Lei 14/2013, do 26 de decembro, de racionalizacién do
sector publico autonédmico, o presente convenio podera ser obxecto de modificacién cando tefia
como finalidade o logro dos obxectivos de estabilidade orzamentaria e sustentabilidade
financeira. As ditas modificacions teran por obxecto a reduciéon do volume das obrigas ou a

ampliacion do seu prazo de execucion.
Décimo segunda.- Propiedade intelectual e comunicacion

A Fundacion Barrié cedeu a GAIN a documentacion correspondente & metodoloxia do seu

Fondo de Ciencia, propiedade da Fundacion Barrié, polo prazo maximo de duracion do



presente convenio, para todas as actuacidéns que resulten precisas levar a cabo na execucién

do mesmo (explotacion, reproducion, distribuciéon, comunicacion publica, etc.).

Asi mesmo podera ser destinataria da cesion a Xunta de Galicia a través de calquera outro
departamento, sempre coa finalidade de actuacions similares ao obxecto do referido convenio.
Non se permitird ningun outro uso ou explotacion que non estea relacionada coa primeira

convocatoria levada a cabo por este convenio.

A Fundacién Barrié e GAIN, ou calquera outro departamento da Xunta de Galicia, destinatario
da cesion, xestionaran de mutuo acordo a comunicacién publica e difusién do Fondo de "Proba
de Concepto" e se comprometen a citar de forma expresa que o copyright da metodoloxia é da

Fundacién Barrié.

Asi mesmo, todos os soportes de informacion ou difusion tefien que incluir, nun lugar visible, o
logotipo da Fundaciéon Barrié e a lenda: "O Fondo de "proba de concepto" baséase na

Metodoloxia do Fondo de Ciencia da Fundacion Barrié".
Décimo terceira.- Inexistencia de relacion laboral

A subscricién do presente convenio non implicara relacion laboral, nin contractual nin de ningun
outro tipo entre os profesionais que realicen as actividades obxecto do presente convenio e a
Xunta de Galicia.

Décimo cuarta.- Deber de segredo e confidencialidade

As partes asinantes comprométense a non utilizar nin revelar, mantendo en segredo, todos os
datos que puideran obter en virtude da execucién do presente Convenio e, en particular, toda a
informacion a que tefian acceso en relacién cos proxectos participantes no Fondo de “proba de
concepto”, facéndose extensiva esta obriga a todas as entidades ou empresas publicas que

intervefian en nome das partes.

As disposicions desta clausula continuaran vixentes durante un periodo de cinco anos a partir

da data de firma deste documento.

Tal e como se informara nos respectivos anuncios, os datos de caracter persoal facilitados
polos participantes incorporaranse ao correspondente ficheiro de titularidade e
responsabilidade de GAIN, o cal levara a cabo un tratamento dos devanditos datos a fin,

exclusivamente, de avaliar e valorar os proxectos presentados.

As partes cédense mutuamente a informacion, coa condiciéon de facer un uso responsable de

acordo as finalidades das diferentes entidades asinantes, e por iso convefien:



a)

b)

d)

e)

f)

)

h)

As partes acordan manter absoluta confidencialidade, tal e como o establecen os termos
desta clausula, sobre as discusibns mantidas e a informacién intercambiada, xa sexa
oralmente ou por calquera outro medio, en relacibn co obxecto deste convenio
(“Informacion confidencial”). Esta obriga de confidencialidade non sera executable entre as
duas partes cando as mesmas acorden algo en contrario por escrito, ou cando a revelacion

da devandita informacién ou conversacién sexa requirida por Lei.

Cada parte que reciba “informacion confidencial” (“Parte receptora”) da outra parte (“Parte
reveladora”) recofiece a suUa natureza confidencial e a exclusiva propiedade da “Parte
reveladora” sobre a “Informacién confidencial” recibida en calquera momento, e se
compromete a manter a confidencialidade deste acordo baixo a presente Seccion, asi
como a non levar a cabo, ou a deixar de levar a cabo, calquera accién contida na presente

Seccion.

Cada Parte receptora acorda que a Informacion confidencial sera utilizada exclusivamente

para os obxectivos do presente convenio e manteran a dita informacién confidencial.

Cada Parte receptora podera revelar informacion confidencial na medida do necesario e en

conexion co obxecto deste convenio, informando da natureza confidencial da informacién.

A peticion da Parte reveladora, a Parte receptora devolvera ou destruira de inmediato toda
a informacion confidencial tanxible sen que a Parte receptora retefia ningunha copia,

extractos ou calquera outra reproducion total ou parcial dese material tanxible.

No caso de que a Parte receptora ou calquera outra persoa a que se dera Informacion
confidencial recibira a peticion de revelar calquera ou toda a informacion, baixo unha
citacidon, decreto, obriga civil ou proceso similar emitido por un tribunal competente ou
6rgano administrativo, a Parte receptora comprometese a (I) notificar inmediatamente a
Parte reveladora da existencia, termos e natureza da peticion, (Il) a consultar a parte
reveladora a conveniencia de utilizar as acciéns legais dispofiibles para opofierse ou limitar
a dita peticién e (lll) se fose necesario, revelar informaciéon que, tras unha recomendacion
escrita dos conselleiros da Parte receptora, fose legalmente necesaria ou conveniente

baixo as circunstancias dese momento.

As obrigas desta seccién non supofien ningunha restricion as Partes de cara a poder

cumprir cas obrigas legais ou mandatos de calquera tribunal ou entidade gobernamental.

Cada Parte debera obter o consentimento da outra Parte antes de calquera publicacion,

presentacion, anuncio publico, ou comunicado de prensa concernente a sua relacion.



i) Non se inclue no concepto de confidencialidade a informaciéon que fose de dominio publico
con anterioridade ao momento da celebracion do presente convenio, ou que pase a selo
con posterioridade ao mesmo, nin aquela que fora obxecto de autorizacion previa e

expresa por escrito entre as partes.
Décimo quinta.- Natureza xuridica e resolucion de conflitos

O presente convenio ten natureza administrativa e rexerase polo establecido nestas clausulas,
polo disposto no Capitulo VI do Titulo Preliminar da Lei 40/2015, do 1 de outubro de Réxime
Xuridico do Sector Publico e na Lei 39/2015, do 1 de outubro de Procedemento Administrativo

Comun.

De acordo co artigo 6.2 da Ley 9/2017, de 8 de noviembre, de Contratos del Sector Publico,
por la que se transponen al ordenamiento juridico espariol las Directivas del Parlamento
Europeo y del Consejo 2014/23/UE y 2014/24/UE, de 26 de febrero de 2014, o presente

Convenio esta excluido do ambito de aplicaciéon da dicha normativa.

As partes comprométense a resolver de comun acordo calquera controversia que puidese
suscitarse sobre a interpretacion ou execucién deste Convenio, someténdoas a comision de
seguimento prevista no mesmo. En caso de persistir o desacordo, someterase a xurisdicion
contencioso administrativa, conforme ao disposto na Lei 29/1998, de 13 do xullo, reguladora da

devandita xurisdicion.

E en proba de conformidade, subscriben o presente documento por duplicado exemplar no

lugar e data indicados no encabezamento.

Pola Axencia Galega de Innovacion, Pola Fundacion PEDRO BARRIE DE LA

MAZA, CONDE DE FENOSA,

Francisco José Conde Lépez José Maria Arias Mosquera



ANEXO I:

DOCUMENTACION A PRESENTAR POR PARTE DA FUNDACION PEDRO BARRIE DE LA
MAZA, CONDE DE FENOSA.

A Fundacién BARRIE debera presentar, para o pago das cantidades previstas na clausula
sexta, relativas aos custos derivados da sua participaciéon no Fondo de “proba de concepto”, a

seguinte documentacion:
- NIF da entidade.
- Certificado bancario de titularidade.

- Factura (ou facturas), por cada periodo, acompafiadas dunha memoria na que se recolla
unha descricion sobre o desenvolvemento das actividades obxecto do convenio, os

distintos conceptos de gasto, e os diferentes importes.

A facturacion realizarse de maneira trimestral dende o comezo da execucion de este convenio,
sendo necesario que a presentacion da factura, e restante documentacion que a acompafie,

tefia lugar dentro dos dez primeiros dias do mes seguinte.

Con relacion a facturacién do ultimo trimestre de cada unha das anualidades, a factura e

restante documentacién deberan ser presentadas, como maximo, o 20 de decembro.

Nas anualidades 2019 e 2020 poderan incluirse os gastos soportados e pagados dende o 21

de decembro da anualidade inmediatamente anterior



ANEXO Il

MODELO DE CONFORMIDADE.

D./D? e ,Ccon NIF ..., e domicilio aos efectos de notificacions
BN , declara a sua conformidade coa proposta de financiamento
realizada polo Comité de investimentos previsto no presente convenio, e acepta o
financiamento por parte da Axencia Galega de Innovacion, ao que fai referencia o convenio de
colaboracién asinado entre a Axencia Galega de Innovacién e a Fundacion PEDRO BARRIE
DE LA MAZA, CONDE DE FENOSA, para o desenvolvemento do Fondo de ‘proba de

concepto”.

Asdo.:

Data:



